
Seduta tat-22 ta' Frar, 2013

Appell Civili Numru. 150/2013/1

Dr. Deborah Schembri
V.
Kummissarju Elettorali

Preliminari

1. Dan huwa appell ta’ Dr. Deborah Schembri minn
decizjoni moghtija fil-21 ta’ Frar 2013 mill-Prim’Awla tal-
Qorti Civili li biha dik il-Qorti ¢ahdet it-talba tal-attri¢i
appellanti u ordnat li fic-Cirkostanzi partikolari tal-kaz I-
ispejjez jibqghu bla taxxa bejn il-partijiet u ordnat I-

akkorcjament tat-termini legali ghall-appell b’saghtejn
zmien lil kull parti mill-pronunzja tas-sentenza.

2. B’rikors taghha guramentat tat-18 ta’ Frar 2013 Dr.
Deborah Schembri, ghar-ragunijiet premessi fir-rikors u
dawk kollha Ii jistghu jirrizultaw fil-kors tas-smigh tal-
kawza, prevja kull dikjarazzjoni ohra Ii tista’ tirrizulta
mehtiega, talbet li din il-Qorti tordna lill-Kummissjoni
intimata  sabiex tnizzel isem ir-rikorrenti  bhala
‘SCHEMBRI (Deborah Schembri, tad-Divorzju)” fuq il-
polza tal-votazzjoni ghall-Elezzjonijiet Generali tad-9 ta’
Marzu 2013, u konsegwentement tindika isimha bhala
‘Deborah Schembri” fuq kull dokument, ritratt jew
letteratura  ta’ informazzjoni mahruga  mill-istess
Kummissjoni intimata; bl-ispejjez kontra [-Kummissjoni
intimata li giet ingunta ghas-subizzjoni.

3. Fir-rikors taghha r-rikorrenti appellanti ppremettiet li hija
kandidata ghall-elezzjonijiet generali li ghandhom
jinzammu fid-9 ta’ Marzu 2013 u li wara li kienet izzewget
lil Joseph Tabone u kienet iggib I-isem Deborah Schembri
Tabone, b’sentenza tad-9 ta’ Lulju 2010, li ghaddiet in
gudikat, il-Qorti Civili (Sezzjoni tal-Familja) ordnat is-
separazzjoni bejn ir-rikorrenti u I-imsemmi Joseph Tabone
u li r-rikorrenti tkun maghrufa b’kunjom xbubitha biss,
cioe” Schembri. Issoktat tippremetti li inoltre, b’digriet tal-
istess Qorti tas-6 ta’ Gunju 2012, iz-zwieg bejn ir-rikorrenti
u Joseph Tabone gie dikjarat xjolt.

4. Ir-rikorrenti kompliet tippremetti is-segwenti:

“Illi minkejja li ghalhekk illum isem I|-esponenti legalment
huwa ‘Deborah Schembri’, hija ghadha tidher registrata
fir-Registru Elettorali bhala ‘Deborah Schembri Tabone'.

“Illi fit-30 ta’ Jannar 2013, il-Kummissjoni intimata lagghet
l-applikazzjoni tal-esponenti bhala kandidata ghall-
elezzjonijiet generali fuq il-hdax u t-tnax id-distrett, u wkoll
li isimha fuq il-polza tal-votazzjoni jigi indikat bhala
‘Schembri Deborah (tad-divorzju)'.

‘i minkejja dan, il-Kummissjoni intimata iddecidiet |i
tnizzel isem l|-esponenti fuqg il-polza tal-votazzjoni bhala
‘SCHEMBRI TABONE (Deborah Schembri Tabone, Tad-

Divorzju)’ u wara oggezzjoni mill-esponenti, fl-14 ta’ Frar
2013, il-Kummissjoni intimata informatha li kienet hadet
decizjoni finali li isem I-esponenti ma jidhirx kif talbet fil-
formula tan-nomina, imma ‘SCHEMBRI TABONE
(Deborah Schembri, Tad-Divorzju)'.

“llli d-decizjoni hija ta’ pregudizzju ghall-esponenti billi hija
maghrufa mal-pubbliku, u mal-kostitwenti taghha, bhala
‘Deborah Schembri, Tad-Divorzju'.

‘i skond [-artikolu 49(3) tal-Att dwar I-Elezzjonijet
Generali (Kap. 354 tal-Ligijiet ta’ Malta), il-polza tal-
votazzjoni ta’ kull distrett ghandu “jkun fiha lista tal-
kandidati deskritti bl-isem (inkluz kull lagam), I-indirizz u I-
professjoni jew ix-xoghol kif moghtija fil-polza tan-nomina
ta’ kull wiehed minnhom u kif approvat mill-Kummissjoni
Elettorali.”

‘i ghalhekk m’hemm I-ebda raguni legali ghaliex I-
esponenti m’'ghandhiex tigi indikata bl-isem korrett taghha
fil-polza tal-votazzjoni kif ga indikat minnha, u accettat
mill-Kummissjoni intimata, fil-formola tan-nomina.”

5. Fir-risposta guramentata taghha tat-18 ta’ Frar 2013 il-
Kummissjoni Elettorali ma kkontestatx il-fatti esposti fir-
rikors promotorju tal-gudizzju hlief li:

(a) inkwantu ghall-fatti li ma kinux maghrufa lilha u cioe’
riferibilment ghas-separazzjoni gudizzjarja tal-partijiet u x-
xoljiment taz-zwieg taghhom rrimettew ruhhom ghall-provi
dokumentali;

(b) dwar l-isem legali tal-attri¢i irrimettew runhom ghall-
provi dokumentali;

(€) issottomettew I|i ghalkemm huwa minnu i I-
Kummissjoni lagghet in-nomina tal-attri¢i bhala kandidata
I-Kummissjoni ma approvatx li fuq il-polza isem il-
kandidata jidher bhala Schembri Deborah (tad-divorzju)
ghalkemm huwa minnhu li fin-nomina I-attri¢i hekk talbet li
isimha jigi indikat fl-istess polza;

(d) insistew li d-decizjoni mehuda mill-Kummissjoni hija
skont il-ligi u skont il-prassi kostanti u biex [-attri¢i tigi
identifikata mill-pubbliku ppermettiet il-Kummissjoni |i I-
kliem li riedet l|-attrici jitnizzel b’zieda wara isimha;

(e) u nsistew ulterjorment li |-attri¢i bhala kandidata hija
marbuta Ii titnizzel bl-isem li jidher taghha fir-registru
elettorali u mhux b’isem iehor.

Kunsiderazzjonijiet

6. L-Artikolu 53 tal-Kostituzzjoni jipprovdi li; biex persuna
tkun kwalifikata biex tkun eletta bhala membru tal-Kamra
tad-Deputati dik il-persuna trid ikollha il-kwalifiki ghar-
registrazzjoni bhala elettur.

7. L-Artikolu 49(3) tal-Kap. 354 jipprovdi li:

“ll-polza ta’ kull elettur ghandha tkun maghmula minn
karta bhal fil-formula li tidher fit-Tmien Skeda li tinsab ma’
dan I-Att, Ii jkun fiha lista tal kandidati deskritti bl-isem
(inkluz kull lagam), I-indirizz u | —professjoni jew ix-xoghol
kif moghtija fil-polza tan-nomina ta’ kull wiehed minnhom
u kif approvat mill-Kummissjonarji Elettorali.”

ll-polza tal-elettur |i tinsab fit-Tmien Skeda mal-Att
imsemmi turi li taht il-kolonna “isem tal-Kandidati” ghandu
jigi indikat b’ittri grassi I-kunjom tal-kandidat waqt Ii fil-
parentesi magenb il-kunjom fittri grassi kif inghad
ghandhom jigu indikati isem u kunjom u I-indirizz tal-istess
kandidat b’ittri normali.

8. Skont |-Artikolu 51(1) tal-Kap. 354 il-polza tan-nomina
trid tkun skont kif hemm fid-Disa’ Skeda mal-Att. Fil-polza
tan-nomina riferibilment ghall-attri¢i l-isem u kunjom tal-
persuna li kienet ged tigi nominata bhala kandidata ghall-
elezzjoni gew indikati bhala ‘“DEBORAH SCHEMBRI
TABONE”". Fil-parti tal-ahhar tal-istess polza, imbaghad
isem tad-dikjarant huwa ghal darb’ohra indikat bhala
‘DEBORAH SCHEMBRI TABONE” li kienet ged tiddikjara
li kienet ged taghti |-kunsens taghha ghan-nomina fuq

imsemmija u li isimha fuq il-polza tal-votazzjoni ghandu
jigi indikat bhala “SCHEMBRI DEBORAH (tad-divorzju).”

9. Ir-rikorrenti tissottometti li hija kkonformat ghal kollox
ma’ dak rikjest fil-polza ta’ nomina u stante li, kif provdut
fil-polza, hija indikat “SCHEMBRI DEBORAH (tad-
divorzju)”, bhala “kunjom u isem (inkluz kull lagam)” kif
rikjest fl-istess polza allura fil-polza I-kunjom b’ittri grassi
tant il-kolonna intestata “isem tal-Kandidati’, ghandu jkun
‘SCHEMBRI” u mhux “SCHEMBRI TABONE” kif
tippretendi I-Kummissjoni anki ghaliex isimha skont il-ligi
llum, wara s-sentenza ta’ separazzjoni u ta’ xoljiment taz-
zwieg taghha, huwa “SCHEMBRI” u mhux “SCHEMBRI
TABONE”". L-attrici ssostni li I-polza tal-votazzjoni hija
intiza sabiex il-kandidat ikun fac¢ilment u bla possibilita™ ta’
konfuzjoni identifikabbli mill-votant.

10. lIl-Kummissjoni ma tikkontestax li I-isem legali tal-attriCi
llum huwa Deborah Schembri izda, min-naha taghha,
issostni i |-kunjom li ghandu jidher fuq il-polza tal-
votazzjoni b'ittri grassi jrid necessarjament ikun il-kunjom
li jirrizulta mir-redistru elettorali jkun xi jkun il-kunjom li
jkun legalment jispetta lill-kandidat/a. Tirrileva li r-rikorrenti
kellha zmien skont il-ligi elettorali sabiex tikkoregi d-dettalji
taghha kif jidhru fir-Registru Elettorali izda ma ghamlitx
uzu mill-fakolta® li taghtiha I-ligi u ma tistax issa tippretendi
li kunjomha fuq il-polza tal-votazzjoni jidher indikat b’mod
differenti minn kif indikat fir-Registru Elettorali, dan kemm
biex ikun hemm ¢ertezza kif ukoll biex ikun hemm
kjarezza finali.

11. L-attri¢i ssostni li fl-ewwel parti tal-polza ta’ nomina |-
isem tal-kandidat/a jrid jigi indikat kif indikat fir-Registru
Elettorali sabiex turi |-eligibilita™ tal-persuna nominata izda
imbaghad spetta lill-kandidat sabiex fi tmiem il-polza
tindika kif ghandu jigi indikat isimha fuq il-polza tal-
votazzjoni.

12. Bir-rispett kollu din il-Qorti ma tistax tikkondividi dak
suggerit mill-attrici.  Fil-fehma tal-Qorti I-polza tal-
votazzjoni hi intiza li tkun pjenament konformi mal-
ordinament legali li jirregola l|-elezzjonijiet generali fl-

aspetti kollha tieghu u li fih ir-Registru Elettorali jassumi
rwol determinanti u deciziv. Ir-Registru Elettorali ma hux
intiz biss sabiex jidentifika lill-eletturi izda jservi wkoll
sabiex jidentifika fghajnejn kulhadd il-persuni kwalifikati li
jkunu kandidati ghall-elezzjoni. Dan huwa konsegwenza
inevitabbli ta’ dak provdut fl-Artikolu 53 tal-Kostituzzjoni
gia’ Citat.

13. Jkun ghal kollox anti-guridiku li fil-polza tal-votazzjoni
jigi indikat bhala kandidat persuna li ma tkunx tirrizulta
kwalifikata bhala kandidat. Sabiex persuna tkun
kwalifikata bhala kandidat trid tkun persuna li isimha u
kunjomha jkunu registrati fir-Registru Elettorali. Huma
dawk biss li jistghu legalment ikunu kandidati ghall-
elezzjoni u ghalhekk isem u kunjom il-kandidat fil-kolonna
intestata “Isem tal-Kandidat” iridu jkunu jikkorrispondu ma’
l-istess konnotati fir-Registru Elettorali. II-ligi tippermetti
ulterjorment |-uzu ta’ lagam sabiex jippreciza I-identita” tal-
kandidat lill-votant izda I-konnotati tal-kandidat fil-polza
ma jistghux ma jinkludux il-konnotati tal-istess persuna kif
registrati fir-Registru Elettorali li huma I-konnotati tal-
persuna kkwalifikata bhala kandidat. Altrimenti minflok
Certezza u kjarezza jkollna inCertezza u ekwivocita'.
DECIDE

Ghall-motivi premessi tichad l-appell u tikkonferma s-
sentenza appellata tal-21 ta’ Frar 2013.

Fi¢-cCirkostanzi tal-kaz l-ispejjez ta’ din I-istanza jibqghu
wkoll bla taxxa bejn il-partijiet.

< Sentenza Finali >

